
BATERALABS-EN UROLA ERDIKO ESKUALDEKO 2. SAIOAREN 

AKTA 

Data: 2026ko irailaren 30a (asteazkena)​
Lekua: Enparan kalea 18, Azpeitia, Gipuzkoa 

 

1. Ekitaldiaren helburua 

Ekitaldiaren helburua Urola Erdiko herritarren partaidetza-laborategiari jarraipena ematea izan zen. 

Laborategi horren xedea da klima-aldaketaren aurrean eskualdearen errealitatera egokitutako 

irtenbideak sortzea, herritarren parte-hartzearen bitartez. Bigarren saio honen helburu nagusia aurreko 

saioan identifikatutako erronkak eta problematikak lantzea izan zen, hautemandako erronkei 

erantzuteko proposamen zehatzak elkarlanean garatuz. 

 

Saioak aukera eman zuen parte-hartzaileek lehenetsitako jarduera-eremuetan 

sakontzeko, irtenbide posibleak definitzeko, inplikatutako eragileak identifikatzeko eta etorkizunean 

gauzatzeko lehen jarduera-ildoak ezartzeko. Horretan guztian udal- eta eskualde-mailako 

erakundeetako ordezkariek, auzo-elkarteek, sektore-elkarteek eta klima-aldaketaren aurrean eskualde 

jasangarriago eta erresilienteago bat eraikitzen lagundu nahi duten herritarrek parte hartu zuten. 

 

2. Ekitaldiaren garapena 

2.1 Blokeen garapena 

Jarraian, ekitaldiaren blokeak, bloke bakoitzaren benetako iraupena eta arduradunak zehazten 

dira: 

1. Ongietorri instituzionala (5 min) 

●​ Arduraduna: Xabier Esteban, Naturklimako zuzendaria. 

 

●​ Deskribapena: Saioa Xabier Esteban Naturklimako zuzendariaren ongietorri-hitzekin 

hasi zen. Bertan, eskerrak eman zitzaizkien parte-hartzaileei BateraLabs prozesuan 

parte hartzen jarraitzeagatik. Era berean, lehen saioan egindako lana nabarmendu zen, 



baita bigarren jardunaldi honen garrantzia ere, Urola Erdian identifikatutako 

klima-erronkei erantzuteko proposamenak elkarlanean garatzeko. 

2. Lehenengo saioan identifikatutako erronken itzulketa (5 min) 

●​ Arduraduna: Dorleta Orúe-Echevarría, Naturklima Behatokiaren koordinatzailea. 

 

●​ Deskribapena: Lehen saioan identifikatutako erronkak eta planteamenduak aurkeztu 

ziren, eskualdean jarritako postontziaren eta bateralabs.eus webgunearen bidez 

jasotako ekarpenetan oinarrituta. Era berean, erronkak gai-ardatzen arabera aurkeztu 

ziren, eta kolektiboki identifikatutako problematikak modu bisualean erakusten 

zituzten mapak aurkeztu ziren. 

 

3. Parte-hartze prozesuaren aurkezpena (5 min) 

●​ Arduraduna: Xabi Murua, Osoigoko proiektuen arduraduna. 

 

●​ Deskribapena: Saioaren dinamika zehatz-mehatz azaldu zen: saioan landuko ziren 

erronkak eta planteamenduak lehenesteko erabilitako irizpideak eta parte-hartze 

dinamikak aurkeztu ziren, hala nola lehenespen-ariketak eta proposamenak 

elkarlanean sortzeko lana. 

 

4. Parte-hartze dinamika (40 min) 

Saioa jardunaldian landuko ziren erronkak eta planteamenduak hautatzeko prozesuaren 

azalpenarekin hasi zen. Lehenengo saioan jasotako ekarpen kopuru handia zela eta, aurretik 

antzeko proposamenak araztu eta taldekatu ziren, bikoiztasunak ezabatuz eta gaika antolatuz.  

Ondoren, proposamenak hiru irizpideren arabera aztertu ziren: irizpide teknikoa, 

Gipuzkoako Foru Aldundiaren eskumenekin bat zetozela baloratzeko; irizpide politikoa, 

Jasangarritasun Departamentuaren ildo estrategikoekin lerrokatuta zeudela balioztatzeko; eta 

irizpide ekonomikoa, aurreikusitako aurrekontuarekin eskualde guztietan proposamenak 

garatu ahal izatea kontuan hartuz.​  



Ondorioz lortutako erronkak eta planteamenduak parte-hartzaileei aurkeztu 

zitzaizkien, eta haiek kolektiboki lehenetsi zituzten, saioan landu beharreko ardatz tematiko 

bakoitzeko erronka bat hautatzeko.  

Ostean, parte-hartzaileak gai-ardatzetan antolatutako lan-mahaietan banatu ziren, eta, 

lan-fitxen laguntzaz egindako ko-sorkuntza dinamika baten bidez, hautatutako erronketan 

sakondu eta horiei erantzuteko proposamen zehatzak garatu zituzten. Kasu honetan, 

parte-hartzaile kopurua zela eta, bi lan-mahaitan banatu ziren, eta, sei gai-ardatzen inguruan 

eztabaidatu bazen ere, bi proposamen bakarrik garatu ziren. 

Azkenik, landutako proposamenak partekatu egin ziren eta lehentasun-ariketa bat egin 

zen, nahiz eta parte-hartzaileen ustez biak garrantzitsuak izan. Azpimarratu zen leheneste 

horrek ez zuela izaera loteslerik eta ez zuela esan nahi garatuko ziren proiektuak behin betiko 

hautatu zirenik. 

Jarraian, lan-mahaietan landutako proposamenak jasotzen dira, azken 

lehentasun-ordenaren arabera. Kasu honetan, bi proposamenek puntuazio bera lortu zuten.  

 

 

 

 

 

 

 

 

 

 



1.​ Hiri-berroneratzea 

Mahaiaren informazioa: 

-​ Ardatz tematikoa: Hiri-berroneratzea 

-​ Erronka: Espazio naturalak 

Proposamenaren garapena: 

-​ Arazo zehatza: Uholde-arriskua, babes klimatikoak, aisialdirako lekuak eta natura 

herrietan txertatzea 

-​ Proposatutako irtenbidea: Loiolako parkearen leheneratzea 

-​ Kokapena: 1) Loiolako santutegiaren ezkerretara dagoen parkean, Kiruri aurrean, 

Urola ibairako sarbidea leunduz. 2) Sistiaga erreka leheneratzea, egun presa bidez 

Sistiagako harrobiaren sedimentuak atxikitzeko eta errekarako sarbidea errazteko. 

-​ Onuradunak: Espazioaren erabiltzaileak eta herritarrak, uholdeak gutxitzen 

lagunduko duelako. 

-​ Inplikatutako eragileak: Batez ere, URA agentzia. 

-​ Hurrengo urratsak: URAren baimenak eta udal-lizentziak lortzea. 

 

 

 

 

 

 

 

 

 



2.​ Mugikortasun jasangarria 

Mahaiaren informazioa: 

-​ Ardatz tematikoa: Mugikortasun jasangarria 

-​ Erronka: Garraio publikoa 

Proposamenaren garapena: 

-​ Arazo zehatza: Ez dago garraio publiko zuzenik Urolatik Bizkaira (Bilbora). 

Eibarren aldaketa egin behar da, eta bidaia ia bi ordukoa da. 

-​ Proposatutako irtenbidea: Konexio zuzena bermatzea: Zestoa - Azpeitia - Azkoitia - 

(Elg) - Termibus (ordu jakin batzuetan EHUra joan daiteke). Egokia litzateke orduro 

zerbitzu bat eskaintzea. 

-​ Kokapena: Urola Erdia 

-​ Onuradunak: Urolako herritar guztiak. Urolatik Donostiara doan autobus-lineak 

arrakasta handia du. Bilbo antzeko distantzian dago, eta Donostian baino enpresa 

gehiago daude. Eskaera handiagoa da; beraz, Urolako bizilagunentzat onuragarria 

izango litzateke. 

-​ Inplikatutako eragileak: GFA eta BFA 

-​ Hurrengo urratsak: Bizkaiko eta Gipuzkoako erakundeak elkarrekin bildu behar 

dira egoera aztertzeko eta autobus-zerbitzu eraginkorra martxan jartzeko. 

